
CADWYN CYD
YN Y PINC

A new broom sweeps clean, fel maen nhw'n dweud. Ond
dydy tîm golygyddol newydd Cadwyn Cyd (gweler
Rogues' Galery, tudalen 2) ddim yn hoffi glanhau cymaint
â hynny! Mae'n sicr nad ydyn ni eisiau ysgubo i ffwrdd
campau Les Williams a'i dìm wrth redeg Cadwyn Cyd ers y
dechrau yn 1989. Diolch yn fawr iddyn nhw am etifedd-
iaeth (ìnheritance) lwyddiannus.

Ond mae pobl newydd yn dod â syniadau newydd, ac mae nifer o
newidiadau yn ein rhifyn cyntaf, heb son am y clawr dau-liw a
phenawd newydd sbon. Mae dwy gyfres newydd i'w mwynhau.
Mae un ohonyn nhw yn benodol (specially) i ddechreuwyr sy'n
dangos sut mae pawb yn gallu clebran yn Gymraeg.

Mae'r gyfres arall, 'Portread pentref, yn cael ei ysgrifennu gen-
nych chi, ddarllenwyr annwyl! Os ydych chi'n byw mewn pentref
prydferth neu ddiddorol, (neu hyd yn oed yn arbennig o ddiflas
neu hyll!) byddwn ni'n falch o glywed oddi wrthoch chi. Mae'r
portread cyntaf, gan Anne Jeremiah, yn disgrifio Cwmerfyn yn
Nyfed.

Ydych chi, (neu eich gwraig neu eich cariad) wedi ymuno â
Merched y Wawr?' Mae lot o bobl yn cael help mawr gyda'r Gym-
raeg yn ogystal â llawer o hwyl wrth fod yn aelod. Ar dudalen 3
mae Pat Pole yn ysgrifennu am y mudiad enwog hwn i
ferched.

Os ydych chi'n casau cwisys i ddysgwyr am eu bod yn rhy wirion
a 'patronising'fyddwch chi ddim yn hoffi ein cwis idiomau o gwbl!
(Tudalen 9)

Yn siop y pentref—a new series for
beginners of Welsh—see page 9

Beth arall? Wel, mae llawer o hysbysrwydd am weithgareddau
CYD a newyddion oddi wrth y canghennau. Rhaglen eich cangen
yw'r peth pwysica, yn debyg iawn, er mwyn cael cyfle i siarad
Cymraeg a magu hyder wrth fwynhau defnyddio'r iaith. Felly, os
na welwch chi raglen eich cangen yn y rhifyn yma, cysylltwch â ni
am gyfeiriad neu rif ffôn y person priodol.

Eich papur newydd chi yw Cadwyn Cyd. Ysgrifennwch aton ni os
oes unrywbeth yr hoffech chi rannu gyda phobl eraill, e.e. pro-
fiadau, gweithgareddau, barn neu gwynion (contplaints). Gyda
llaw, mae adroddiadau o gamgymeriadau yn boblogaidd iawn—
gorau po waethaf. Dyn ni i gyd yn gwneud camgymeriadau
'embarassing'. FeUy—dewch ymlaen—cyfaddefwch (confess), a
danfonwch nhw i mewn!

Yn wir—mwy na phapur newydd yw Cadwyn Cyd!

Cynhadledd CYD
Ar Ebrill 14 a 15, 1992 bydd CYD yn trefnu Cynhadledd (Con-
ference) yn Aberystwyth.

Bydd tua 100 o bob rhan o Gymru'n dod i Gynhadledd CYD er
mwyn trafod (discuss) sut i annog (encourage) pobl ifainc i siarad
Cymraeg yn y gymdeithas.

Mae Bwrdd yr Iaith Gymraeg yn rhoi cefnogaeth i CYD i
drefnu (organize) y Gynhadledd ac i gyhoeddi (publish)
Adroddiad.

Cysylltwch â Swyddfa CYD os oes gennych chi ddiddordeb
yn y pwnc.

Cyhoeddir y rhifyn hwn o Cadwyn Cyd
trwy cymorth ariannol TAC Teledwyr
Annibynnol Cymru.

This issue is published with the finandal
supportofTAC.



CYD
Llywyddion Anrhydeddus: Dan Lynn
James,
Yr Athro Bobi Jones
Cadeirydd: Mary Davies
Is-gadeirydd: Felicity Roberts
Ysgrifennydd: Lona Davies
Trysorydd: Arthur Burt
Swyddog Marchnata: Jaci Taylor
Swyddog yr Is-lywyddion: Alun Thomas
Swyddog Cyllid: Llinos Dafis
Swyddog Cyhoeddiadau: Emyr Williams
Ysgrifennydd Aelodaeth: Celia Jones

Cyfarwyddwr:

Siôn Meredith.
Adran y Gymraeg,
Yr Hen Goleg,
Heol y Brenin,
Aberystwyth SY23 2AX
Ffôn: 0970 622143 (24 awr)

Swyddog Datblygu: Llanelli, Dyffryn Lliw
a Chwm Tawe:

Andrea Jones,
Y Ganolfan Deledu,
Sgwâr Dewi Sant,
Abertawe.
Ffôn: 0792 470470

Noddir swydd Siôn Meredith ac
Andrea Jones gan y Swyddfa Gymreig.

Mae CYD yn elusen gofrestredig
(rhif 518371).

MWY NA PHAPUR
NEWYDD!

Beth fyddwch chi'n ei wneud â'ch copi o
Cadwyn Cyd ar ôl ei ddarllen o glawr i
glawr? Fyddwch chi'n cynnau'r Aga â fe?
Neu ei roi e i'r plant er mwyn iddyn nhw
wneud modelau papier maché? Efallai
byddwch chi'n rhoi'r papur newydd ar y
llawr cyn peintio'r ystafell fyw. Neu lapio
fish and chips ynddo, neu plygu awyr-
ennau papur?

Neu fyddwch chi'n gwneud beth mae
mwy a mwy o bobl yn ei wneud â'u papur
gwast, a mynd â fe i un o ganolfannau
ailgylchynu (recycling centres) sydd wedi
ymddangos mewn trefi a phentrefi ledled y
wlad? Mae tua 2000 o fanciau papur ym
Mhrydain erbyn hyn, ac mae'r rhan fwya
ohonyn nhw yn cael eu rhedeg gan yr
awdurdodau lleol (local authorities).

Mae tua 30% o'r papur rydyn ni'n ei ddef-
nyddio yn cael ei ailgylchynu (is recycled).
Ond mae hynny yn golygu bod tua 70% yn
cael ei losgi neu ei gladdu dan y ddaear. Os
dyn ni'n ystyried bod pob tuelu ym Mhry-
dain yn defnyddio ar gyfartaledd (on
average) gwerth 6 coeden o bapur bob
blwyddyn, mae tipyn i'w wneud.

Efallai eich bod chi'n meddwl mai'r ty
bach yw'r lle gorau ar gyfer Cadwyn Cyd.
Ond gobeithio fyddwch chi ddim yn ei dorri
yn syth mewn darnau a'u hongian ar hoelen
rydlyd (rusty nail). Yn well o lawer byddai
darllen Cadwyn Cyd a'i fwynhau, ac wedyn
mynd â fe i'r ganolfan aügylchynu. Mae'n
bosib bydd e'n dod yn ôl fel papur toiled
wedi'r cyfan!

ADRAN EFRYDIAU ALLANOL
COLEG PRIFYSGOL CYMRU

ABERYSTWYTH
(Tel. 0970-617616)

CWRS GLOYWI CYMRAEG

Cyfle arbennig i ddysgwyr sydd bron â bod yn rhugl
i ymarfer eu Cymraeg ac ennill mwy o hyder wrth siarad

Gregynog
1 0 - 15Awst 1992

Manylion pellach oddi wrth y cyfeiriad uchod

Bwrdd golygyddol
Val Baker (Golygydd)

Plentyn o'r 'mwg' dw i, ond symudais i o
Lundain pan oeddwn i'n 18 oed er mwyn
astudio Almaeneg ym Mhrifysgol Bir-
mingham. Wedyn es i i Orllewin Berlin am
ambell flwyddyn. Ar ôl llawer o flynydd-
oedd o waith fel llyfrgellydd Ysbyty Bron-
glais Aberystwyth, mae'n hen bryd i newid,
a dw i am fod yn athrawes plant bach. Dw
i'n hoffi cerddoriaeth o bob math a phêl-
droed ryngwladol.

Robert Mathias
Ces i fy magu ym mhentre Eglwyswrw,

yng Ngogledd Sir Benfro. Es i i'r ysgol
uwchradd yn Ysgol y Preseli, Crymych.
Symudais i Aberystwyth yn Awst 1979, i
weithio yn y Ganolfan Lyfrau. Ces i swydd
yn y Llyfrgell Genedlaethol yn Hydref
1981. Dw i'n byw nawr yn Llanrhystud. Dw
i'n hoffi chwaraeon a darllen.

Janet Meredith
Merch fferm o Ben Ll n ydw i. 'Dwi'n

byw yn Aberystwyth ers 1985 a 'dwi'n
gweithio yn y Llyfrgell Genedlaethol (ac yn
cadw llygaid ar Robert, wrth gwrs!)

Mae gen i lawer o ffrindiau sydd wedi
dysgu siarad Cymraeg.

'Dwi'n hofíî coginio, darllen, cerdded a
darllen Cadwyn CYD!

Pat Pole
Fe symudais i o Lundain i Gymru dair

blynedd yn ôl, ac rwy'n dysgu Cymraeg
ers hynny. Ar hyn o bryd rwy'n gweithio
mewn meddygfa yn Aberystwyth. Gyda
dau o blant hefyd, rwy'n brysur iawn, ond
rydw i'n aelod ffyddlon o CYD Tregaron ac
o Ferched y Wawr Llannon.

Val Baker Robert Mathias Janet Meredith Pat Pole

Coleg Harlech
Ysgol Haf

I ddysgwyr y Gymraeg

Gorffennaf 25-Awst 1, 1992

Manylion: Silyn Hughes, Coleg Harlech, Harlech, Gwynedd
(0766) 780363

Sea View
Lawlenny

Kilgetty
Dyfed

Annwyl Olygydd,
Rydw i'n si r fod yna lawer o athrawon Cymraeg da trwy'r wlad.
Ond hoffwn i ddweud am un yn arbennig. Dechreuais i ddysgu
Cymraeg mewn dosbarth bach (roedd pump ohonon ni) yn Nin-
bych y Pysgod. Yn anffodus, hanner ffordd trwy'r cwrs collon ni
(trwy afiechyd) un o'r myfyrwyr, felly doedd dim digon i gyflogi
athrawes. Meddyliais i fod ein dosbarth wedi dod i ben. Roedden
ni yn siomedig iawn. Beth bynnag, penderfynodd ein athrawes,
Mrs Gwen Eastlake, i orffen y cwrs. Cawson ni wersi am lawer o
wythnosau a derbyniodd Gwen ddim tâl o gwbl. Diolch ,
Gwen!

Hoffwn i ddweud diolch hefyd i'r Cymry Cymraeg sy'n dod bob
mis (gyda llawer o amynedd) i gyfafodydd CYD yn Ninbych y
Pysgod.

Mae athrawon fel Gwen a'r Cymry Cymraeg sy'n rhoi amser i
helpu'r dysgwyr yn rhoi gwasanaeth pwysig i'r iaith heb gyd-
nabyddiaeth briodol.

Felly, ar ran y dysgwyr: Diolch!
Yn gywir,
Hilary Hughes


